
«Қазақстан Республикасы 

Ұлттық Банкінің алтынвалюта активтерін 

басқару жөніндегі инвестициялық стратегияны 

бекіту туралы» Қазақстан Республикасы 

Ұлттық Банкі Басқармасының 

2015 жылғы 17 маусымдағы № 112 қаулысына

өзгерістер енгізу туралы

«Қазақстан Республикасының Ұлттық Банкі туралы» 1995 жылғы                     30 наурыздағы Қазақстан Республикасының Заңына сәйкес және Қазақстан Республикасы Ұлттық Банкінің алтынвалюта активтерін басқару тиімділігін жетілдіру мақсатында Қазақстан Республикасы Ұлттық Банкінің Басқармасы ҚАУЛЫ ЕТЕДІ:


1. «Қазақстан Республикасы Ұлттық Банкінің алтынвалюта активтерін басқару жөніндегі инвестициялық стратегияны бекіту туралы» Қазақстан Республикасы Ұлттық Банкі Басқармасының 2015 жылғы 17 маусымдағы              № 112 қаулысына мынадай өзгерістер енгізілсін:

көрсетілген қаулымен бекітілген Қазақстан Республикасы Ұлттық Банкінің алтынвалюта активтерін басқару жөніндегі инвестициялық стратегияда:

4-тармақтың 15) тармақшасы мынадай редакцияда жазылсын:

«15) тәуекелдерді хеджирлеу – қаржы тәуекелдерін және ықтимал шығындарды төмендету мақсатында түрлі қаржы құралдарының көмегімен белгілі бір активтерді сатып алу немесе сату арқылы портфельді құру процесі. Ұлттық Банкте тәуекелдері хеджирлеу Стратегияда белгіленген АВА-ны эталондық бөлуге толық немесе ішінара қайтып келу арқылы жүргізіледі. Хеджирлеу мақсатында қажет болған жағдайда барлық туынды құралдары пайдаланылады. Стратегия инвестициялау үшін рұқсат еткен кез келген құрал хеджирлеу объектісі болып табылады;»;

26-тармақ мынадай редакцияда жазылсын:

 «26. Инвестициялық портфельге кіретін туынды құралдарды есептегенде оның кірістілігі ауытқуының күтілетін өзгермелілігі (expected tracking error) әрбір айдың соңғы жұмыс күніндегі жылдық 2 (екі) пайыздан аспайды, оның ішінде туынды құралдардың үлесі әрбір айдың соңғы жұмыс күніндегі жылына 0,7 (нөл бүтін оннан жеті) пайыздан аспайды. Көрсетілген шектеуден асып кеткен жағдайда, монетарлық операциялар және активтерді басқару бөлімшесі оны 5 (бес) жұмыс күні ішінде жояды.»;

36-тармақ мынадай редакцияда жазылсын:

«36. Акцияларды қоспағанда, стратегиялық портфель активтерінің ең төменгі кредиттік рейтингі ВВ (Standard&Poor's)/Ва2 (Moody's) және одан жоғары болады. 

Егер актив бойынша кредиттік рейтингтің мәні ВВ (Standard&Poor's) немесе Ва2 (Moody's) төмен түссе, монетарлық операциялар және активтерді басқару бөлімшесі осы актив бойынша позицияны 3 (үш) ай ішінде жояды.»;

42-тармақ мынадай редакцияда жазылсын:

«42. Инвестициялық деңгейдегі ауқымды корпоративтік бағалы қағаздардың мандаты үшін BofA Merrill Lynch Q847 Custom Index (Q847) индексі эталондық портфель болып табылады.

Кредиттік рейтингі ВВВ- төмен болмайтын мемлекеттік бағалы қағаздардан тұратын, Standard&Poor's, Moody's және Fitch кредиттік рейтингтерінің орташа деңгейі ретінде есептелген The BofA Merrill Lynch Q846 Custom Index (Q846) индексі дамушы нарықтар облигацияларының мандаты үшін эталондық портфель болып табылады.»;

56-тармақтың үшінші бөлігі мынадай редакцияда жазылсын:

«Уақытша бос активтер мемлекеттік (тәуелсіз), агенттік борыштық міндеттемелерге, оның ішінде қоса берілген опциондары бар, халықаралық қаржы ұйымдарының борыштық міндеттемелеріне, корпоративтік борыштық міндеттемелерге, қолма-қол ақшаға, депозиттерге (салымдарға), туынды құралдарға инвестицияланады.».


2.   Осы қаулы қабылданған күнінен бастап күшіне енеді.

3. Монетарлық операциялар және активтерді басқару департаменті (Молдабекова Ә.М.) осы қаулыны Қазақстан Республикасы Ұлттық Банкінің орталық аппаратының мүдделі бөлімшелеріне жіберсін.


4. Осы қаулының
 орындалуын бақылау Қазақстан Республикасының Ұлттық Банкі Төрағасының орынбасары Ғ.О. Пірматовқа жүктелсін.

	Ұлттық Банк
   Төрағасы
	Д. Ақышев

	
	


� «Қазақстан Республикасы Ұлттық Банкінің алтынвалюта активтерін  басқару жөніндегі инвестициялық стратегияны  бекіту туралы» Қазақстан Республикасы Ұлттық Банкі Басқармасының  2015 жылғы 17 маусымдағы № 112 қаулысына өзгерістер енгізу туралы





